2024:295289

REPUBLIKA E KOSOVES
REPUBLIKA KOSOVA - REPUBLIC OF KOSOVO

GJYKATA E APELIT PRISHTINE

Numri i I1éndés: 2022:002546
Daté: 27.12.2024
Numri i dokumentit: 06658358

APS.nr.50/2024

NE EMER TE POPULLIT

GJYKATA E APELIT E KOSOVES - Departamenti Special né kolegjin e pérbéré nga
gjygtarét Kreshnik Radoniqi - Kryetar i kolegjit, Vaton Durguti dhe Burim Ademi - anétaré té
kolegjit, me pjesémarrjen e bashképunétores profesionale Gresé Latifi, né ¢éshtjen penale ndaj
té akuzuarit B.M, pér shkak té veprés penale Kanosja, nga neni 181 paragrafi 2 té¢ Kodit Nr.06/L-
074 Penal té Republikés sé Kosovés, duke vendosur sipas ankesés sé mbrojtésit té akuzuarit B.M,
av. A.K, té paraqgitur kundér aktgjykimit té Gjykatés Themelore né Prishtiné-Departamenti
Special, PS.nr.49/24 té datés 26.08.2024, né seancén e kolegjit té mbajtur konform nenit 390 té
KPPRK-sé, mé daté 26.12.2024, mori kété:

AKTGJYKIM

REFUZOHET si e pabazuar ankesa e mbrojtésit té akuzuarit B.M, av. A.K, ndérsa aktgjykimi
i Gjykatés Themelore né Prishtiné-Departamenti Special, PS.nr.49/24 i datés 26.08.2024,
VERTETOHET.

Arsyetim

Me aktgjykimin e Gjykatés Themelore né Prishtiné - Departamenti Special, PS.nr.49/24 té datés
26.08.2024, i akuzuari B.M éshté shpallur fajtor pér veprén penale, Kanosja, nga neni 181
paragrafi 2 t&é KPRK-sé dhe té njéjtit i éshté shqgiptuar dénim me burg né kohézgjatje prej gjashté
(6) muaj. Konform nenit 44 paragrafi 1 t¢ KPRK-sg, me pélgimin e té akuzuarit pas shpalljes sé

aktgjykimit dénimi i shqiptuar me burgim i é&shté zévendésuar né dénim me gjobé né shumé prej

katér mijé e peséqind (4,500.00) Euro, té cilin dénim éshté i obliguar ta paguaj né afat prej 90
ditésh nga dita e plotfugishmérisé sé aktgjykimi té ankimuar. Nése dénimin e shqgiptuar me gjobé
I akuzuari nuk mundet apo nuk déshiron qé ta paguaj né afatin e pércaktuar nga gjykata e shkallés
sé paré, atéheré gjykata konform nenit 43 paragrafi 3 t¢ KPRK-sé, do ta zévendésoj me dénim

me burg, ku njé dité me burg do té llogaritet me 20 (njézet) euro té gjobés.

Eshté obliguar i akuzuari gé né emér té shpenzimeve té procedurés, té paguaj paushallin gjyqgésor
né shumé prej 100€ (njéqind euro), ndérsa pér programin pér kompensimin e viktimave té krimit
shumén prej 100.00€ (njégind euro), e té gjitha kéto né afat prej 15 ditésh nga dita e
plotfugishmérisé sé aktgjykimit té ankimuar.

Pér shpenzimet tjera eventuale, gjykata do té vendos me aktvendim té posacém pas pér-

llogaritjeve té gjykatés.

E démtuara A.H.C, pér realizimin e kérkesés pasurore juridike, éshté udhézuar né kontest té

rregullt juridiko-civil.

Kundér kétij aktgjykimi né afatin ligjor ka ushtruar ankesé:

Mbrojtési i té akuzuarit B.M av. A.K, pér shkak té vendimit lidhur me sanksionin penal me
propozim qé Gjykata e Apelit, aktgjykimin e ankimuar ta ndryshoj ashtu qé té akuzuarit t’i

shgiptohet njé dénim me gjobé mé i ulét.

Pérgjigje né ankesé ka paraqgitur Prokuroria Themelore Prishtiné - Departamenti Special me

propozim qeé té vértetohet aktgjykimi i gjykatés sé shkallés sé paré.

Prokuroria e Apelit e Kosovés né Prishtiné me shkresat PPA/1.nr.566/2024 té datés 28.10.2024
dhe 18.12.2024, ka propozuar té refuzohet si e pabazuar ankesa e mbrojtésit té akuzuarit B.M
av. A.K e ushtruar kundér aktgjykimit té Gjykatés Themelore né Prishtiné-Departamenti Special
PS.nr.49/2024 té datés 26.08.2024 dhe aktgjykimi i ankimuar té vértetohet ndérsa té aprovohet

si e bazuar pérgjigja né ankesé e prokurorit té shtetit.

Gjykata e Apelit, né kuptim té nenit 390 té¢ KPP-sé nuk njoftoi palét pér seancé, megenése né
kété céshtje penale éshté shqgiptuar dénimi me gjobé dhe nuk ka pretendime pér shqyrtimin e
fakteve dhe ligjit lidhur me fajésiné apo pafajésiné e té akuzuarit, andaj kolegji e shqyrtoi
aktgjykimin e ankimuar, detyrimisht né kuptim té dispozités sé nenit 394 par.1 t¢ KPPRK,

vlerésoi pretendimet ankimore e mbrojtésit e té akuzuarit dhe pas analizimit dhe vlerésimit té

tyre gjeti se: Ankesa éshté e pabazuar.

Pretendimet ankimore

Mbrojtési i té akuzuarit B.M av. A.K, né ankesé thekson se Gjykata e shkallés sé paré, me rastin
e shndérrimit té dénimit me burgim prej 6 (gashté) muajve me dénim me gjobé né shumé prej
4,500.00 Euro. Mbrojtja konsideron se gjykata nuk e ka caktuar né ményré té drejté dénimin me
gjobé, pasi gé ajo, pérkundér asaj se né arsyetimin e aktgjykimit té goditur me kété ankesé e cek
se me rastin e matjes sé dénimit ka marré pér bazé té gjitha rrethanat lehtésuese dhe rrethanat qé
ndikojné né llojin dhe lartésiné e dénimit, té parashikuar sipas nenit 70 t&¢ KPRK-sé, e njéjta nuk
e ka aplikuar si duhet kété dispozita ligjore pasi gé dénimi i shqiptuar me gjobé éshté shumé i
larté, né raport me veprén penale, si dhe faktit té pranimi té fajésisé. Pér mé tepér Gjykata e
shkallés sé paré si rrethana lehtésuese né arsyetimin e kétij aktgjykimi ka marré pér bazé faktin
se i akuzuari ka béré pranimin e fajit gé¢ nga momenti i paré né proceduré penale, e po ashtu né
gjykaté, kegardhjen gé i njéjti e ka shfaqur lidhur me rastin dhe kérkim faljen ndaj tani té
démtuarit. Po ashtu gjykata si rrethané lehtésuese pér té akuzuarin B.M ka marré edhe faktin si i
njéjti ka njé té kaluar té pastér, si dhe faktin se i akuzuari B.M ka bashképunuar me organet e
rendit té Republikés sé Kosovés, pasi qé i njéjti edhe pse jeton jashté vendit vullnetarisht i éshté
paragitur edhe prokurorisé edhe gjykatés me géllim gé té gjykohet lidhur me veprimet e tija. Si
rrethané rénduese, né arsyetimin e aktgjykimit gjykata ka gjetur faktin se éshté kanosur njé
gazetare lidhur me punén dhe raportimin e saj, e mbi kété rrethané gjykata shqgiptoj njé dénim
shumé mé té ashpér se sa né raste té tjera né raport me praktikén gjygésore té sanksioneve penale
pérkitazi me vepér penale té kanosjes, kur ato jané té sanksionuara nga neni 181 paragrafi 2 i
KPRK-sé. Prandaj duke u marré pér bazé se me rastin e matjes sé lartésisé sé dénimit me gjobé
Gjykata ka anashkaluar edhe praktikén gjygésore té sanksioneve penale pérkitazi me vepér
penale té kanosjes, kur ato jané té sanksionuara nga neni 181 paragrafi 2 i KPRK-sg, dhe té
pandehurit B.M i shqgipton gjobén né shumé prej 4.500.00 Euro, e gé sipas mbrojtjes kjo gjobé
nuk éshté né harmoni me peshén e veprés penale, shkallén e pérgjegjésisé penale té pandehurit
dhe qgéllimit té dénimit té shqiptuar. Gjykata e shkallés sé paré, me rastin e shqiptimit té dénimit
me gjobé, éshté dashur gé té bazohet edhe né faktin se i pandehuri éshté mbajtés i vetém i familjes
6 anétareshe, dhe se puna e tij si punétor fizik né 1émin e ndértimtarisé né shtetin e Gjermanisé

nuk i sjell té ardhura té mjaftueshme pér ta mbajt familjen e tij, duke e marré parasysh tani edhe

faktin e ditur botérisht se né cfaré periudhé té véshtiré ekonomike e sociale po kalojné vendet e
kontinentit toné, si dhe t€ marré pér bazé té gjitha rrethanat lehtésuese té cekura mé larté.
Mbrojtja konsideron se shqiptimi i dénimit né harmoni me peshén e veprés penale dhe me
shkallén e pérgjegjésisé penale té akuzuarit dhe géllimi i dénimit do t€ mund té arrihej edhe me
shgiptimin e njé gjobe mé té ulét, e cila do té ishte né harmoni me pérllogaritjen e pércaktuar me
nenin 43 paragrafi 3 t¢ KPKRK-sé. Nga té lartcekurat mbrojtja ka propozuar gé gjykata e

shkallés sé dyté té akuzuarit B.M t’ia zbut dénimin e shqiptuar.

Pérgjigje né ankesé ka paraqitur Prokuroria Speciale ku ka theksuar se nuk géndrojné
pretendimet e mbrojtjes té paraqgitura né ankesé pér faktin se né kété céshtje penale gjykata e
shkallés sé paré ka vendosur né ményré té drejté kur té akuzuarin B.M e ka shpallur fajtor pér
veprén penale qé i vihet né barré dhe se me rastin e marrjes sé aktgjykimit ka vendosur né

pérputhje me dispozitat e KPPK-sé.

Gjetjet e Gjykatés sé Apelit

Edhe pse me ankesé aktgjykimi i ankimuar nuk ankimohet pér shkak té shkeljeve esenciale té
dispozitave té procedurés penale, megjithaté Gjykata e Apelit té njéjtin e shqyrtoi sipas detyrés
zyrtare, konform nenit 394 par.1 té KPPRK-sé dhe gjeti se i njéjti nuk pérmban shkelje esenciale
té dispozitave té procedurés penale nga neni 384 té KPP-sé, apo shkelje té tjera té cilat

detyrimisht do té kishin kushtézuar anulimin e tij.

Po ashtu, me ankesén e mbrojtésit nuk kontestohet as gjendja faktike né kété céshtje penale
prandaj, as né kété drejtim céshtja nuk ka gené objekt vlerésimi i késaj Gjykate, e gé né fakt as
gé ka mund té kontestohet aktgjykimi pérkitazi me kété bazé ankimore konform nenit 383 par.2
té KPP-s&, ngase i pandehuri pas konsultimeve té mjaftueshme me mbrojtésin e tij ka pranuar
fajésiné pér kété vepér penale pér té cilén gjykata e shkallés sé paré e ka aprovuar pranimin e
fajésisé nga i akuzuari, andaj aktgjykimi i ankimuar u vlerésua vetém né drejtim té pretendimeve

ankimore té paraqgitura nga mbrojtési i té akuzuarit pérkitazi me vendimin pér sanksion penal.

Duke shqyrtuar aktgjykimin e ankimuar pérkitazi me vendimin mbi dénimin, Gjykata e Apelit,
gjen se pretendimet e mbrojtésit té akuzuarit B.M, av. A.K, pér njé dénim mé té buté, nuk jané

té bazuara.

Gjykata e shkallés sé paré me rastin e caktimit té dénimit i ka vlerésuar rrethanat té cilat ndikojné
né llojin dhe lartésiné e dénimit konform nenit 70 t¢ KPRK-sé ashtu qé pér té pandehurin B.M,
si rrethana lehtésuese gjeti, pranimin e fajit nga ana e té akuzuarit nga momenti i paré né
proceduré penale e po ashtu né gjykaté, keqardhjen gé i njéjti e ka shfaqur lidhur me rastin dhe
kérkim faljen ndaj tani té démtuarés. Si rrethané lehtésuese, gjykata e shkallés sé paré mori pér
bazé edhe faktin se tani i akuzuari ka njé té kaluar té pastér pasi gé nga shkresat e I1éndés té
indicieve té tij té pérpiluara nga Policia e Kosovés rezulton fakti se i njéjti madje nuk ka gené
as edhe njéheré i dyshuar pér ndonjé vepér penale dhe se ky ishte rasti i tij i paré. Si rrethané
lehtésuese, gjykata e shkallés sé paré mori pér bazé edhe bashképunimin e tani té akuzuarit me
organet e rendit pasi gé i njéjti edhe pse jeton jashté vendit vullnetarisht i éshté paraqitur edhe
prokurorisé edhe gjykatés me qgéllim gé té gjykohet lidhur me veprimet e tija. Si rrethané
vecganérisht rénduese, gjykata e shkallés sé paré mori pér bazé faktin se éshté kanosur njé
gazetare lidhur me punén dhe raportimin e saj. Né rastin konkret, gjykata e shkallés sé paré
vlerésoi se dénimi i shgiptuar si né dispozitivin e aktgjykimit, &shté né proporcion me peshén e
veprés penale, me sjelljen dhe rrethanat e kryesit, me shkallén e rrezikshmérisé shogérore dhe
pérgjegjésiné e kryesit, me bindje se dénimi i tillé do té ndikoj né risocializimin dhe riedukimin
e kryesit, si dhe do té ndikoj tek té tjerét t& mos kryejné vepra penale, ngritjen e moralit dhe
forcimin e detyrimit pér respektimin e ligjit, cka éshté edhe géllimi i dénimit sipas nenit 38 té
KPRK-sé.

Njé vlerésim té kétillé té rrethanave relevante pér matjen e dénimit si té drejté dhe té ligjshém e
pranon edhe kjo gjykaté pasi gé gjykata e shkallés sé paré drejté dhe né ményré té ploté i ka
vlerésuar rrethanat té cilat ndikojné né caktimin e llojit dhe lartésisé sé dénimit, ndérsa
pretendimet si né ankesén e mbrojtésit té akuzuarit B.M av. A.K, pér shqiptimin e njé dénimi me
gjobé mé té buté, me pretendim se gjykata nuk i ka vlerésuar drejté rrethanat lehtésuese dhe
rénduese pér té akuzuarin, sipas vlerésimit té kolegjit penal té késaj gjykate, jané pretendime té
pabazuara dhe si té tilla jané té pérgjithésuara duke mos potencuar asnjé rrethané tjetér apo té re
pas shqiptimit té vendimit nga gjykata e shkallés sé paré e té cilén e njéjta nuk e morri parasysh
gjaté matjes sé llojit dhe lartésisé sé dénimit, gé si té tilla kishin pér té ndikuar pér njé vendim
dhe lartési tjetér té dénimit nga ai i shqgiptuar me aktgjykimin e ankimuar, andaj kjo Gjykaté
vleréson se dénimi i shgiptuar ndaj té akuzuarit me aktgjykimin e ankimuar, éshté né harmoni
me intensitetin e rrezikshmérisé shogérore té veprés sé kryer penale dhe shkallén e pérgjegjésisé
penale té té akuzuarit dhe se mé té do té mund té arrihet géllimi i dénimit i paraparé sipas nenit

38 té KPK-sé, qé té parandalohet i akuzuari nga kryerja e veprave penale né té ardhmen, si dhe

do té parandalohen personat tjeré nga kryerja e veprave penale.

Nga sa u tha mé larté, e né bazé té nenit 401 t¢ KPPRK-s&, u vendos si né dispozitiv té kétij

aktgjykimi.
GJYKATA E APELIT NE KOSOVE
DEPARTAMENTI SPECIAL
APS.nr.50/2024 mé daté.26.12.2024
Bashképunétorja Profesionale Anétarét e kolegjit Kryetari i kolegjit,
Gresé Latifi Vaton Durguti Kreshnik Radoniqi

Burim Ademi

